
dereito espanol & Directiva 88/357/CEE sobre liberdade
de servicios en seguros distintos ¢ de vida e de actua-
lizacion da lexislacion de seguros privados, asi como
a inclusién como ramo de seguro con recarga obrigatoria
do de perdas pecuniarias diversas, establecida no arti-
go 7 da propia norma, entrardn en vigor na data que
determine a disposicidon regulamentaria a que se refire
o segundo paragrafo do numero 1 do citado artigo 6.

Disposiciéon derradeira cuarta. Elaboracion de textos

refundidos.

Primeiro. Autorizase o Goberno para que, no prazo
dun ano desde a entrada en vigor desta lei, elabore os
correspondentes textos refundidos da Lei 24/1988,
do 28 de xullo, do mercado de valores, a Lei 26/1988,
do 29 de xullo, sobre disciplina e intervencion das enti-
dades de crédito, e a Lei 30/1995, do 8 de novembro,
de ordenacién e supervision dos seguros privados.

Segundo. Esta delegacién incliue a facultade de
regularizar, aclarar e harmoniza-los textos legais que
deben ser refundidos.

Polo tanto, _ _ _
Mando a tédolos espanois, particulares e autoridades,
que cumpran e fagan cumprir esta lei.

Madrid, 22 de novembro de 2002.
JUAN CARLOS R.

O presidente do Goberno
en funcions,

MARIANO RAJOY BREY

22808 CORRECCION de erratas da Lei 38/2002,
do 24 de outubro, de reforma parcial da Lei
de axuizamento criminal, sobre procedemento
para o axuizamento rdpido e inmediato de
determinados delictos e faltas, e de modifica-
cion do procedemento abreviado. («BOE» 281,
do 23-11-2002))

Advertidas erratas na Lei 38/2002, do 24 de outubro,
de reforma parcial da Lei de axuizamento criminal, sobre
procedemento para o axuizamento rapido e inmediato
de determinados delictos e faltas, e de modificacion do
procedemento abreviado, publicada no «Boletin Oficial
del Estado», suplemento nimero 11 en lingua galega,
do 1 de novembro, procédese a efectua-las oportunas
rectificacions:

Na paxina 1504, segunda columna, no artigo 773.1,
segundo paragrafo, onde di: «... asi como instar desta
a adopcion...», debe dicir: «... asi como instar deste a
adopcién...».

22809 REAL DECRETO LEI 7/2002, do 22 de novem-
bro, sobre medidas reparadoras en relacion co
accidente do buque «Prestige». («BOE» 281,
do 23-11-2002))

Como consecuencia do accidente sufrido polo buque
«Prestige» o pasado dia 13 de novembro, levaronse a
cabo unha serie de actuacidns excepcionais e urxentes,
dirixidas a diminui-lo impacto ambiental nas zonas afec-
tadas pola contaminacion de hidrocarburos producida.

A magnitude dos feitos e os seus efectos prexudiciais
esixen, desde o principio constitucional de solidariedade,
unha actuacién inmediata dos poderes publicos para a
posta en marcha dun conxunto de medidas paliativas
e reparadoras, co fin de recuperar canto antes a nor-
malidade na zona sinistrada.

Sen prexuizo das accidéns concretas que se realicen
en colaboracién con outras administracions publicas
afectadas, este real decreto lei adopta un conxunto de
medidas de moi distinta natureza, ainda que con idéntica
finalidade, consistentes na reduccién de cargas fiscais
e de Seguridade Social e na apertura de linas especiais
de crédito para as empresas, asi como na minoracion
do impacto negativo do accidente na economia dos tra-
balladores afectados.

Na sua virtude, en uso da autorizacién contida no
artigo 86 da Constitucion, por proposta do vicepresi-
dente primeiro do Goberno e ministro da Presidencia
e do vicepresidente segundo do Goberno e ministro de
Economia, e dos ministros de Facenda, Fomento, Tra-
ballo e Asuntos Sociais, Agricultura, Pesca e Alimen-
tacion, Medio Ambiente e Ciencia e Tecnoloxia, e logo
de deliberacidon do Consello de Ministros na sUa reunién
do dia 22 de novembro de 2002,

DISPONO:

Artigo 1. Ambito de aplicacion.

Este real decreto lei ten por obxecto adoptar medidas
destinadas a palia-los efectos derivados do accidente
sufrido polo buque «Prestige» o dia 13 de novembro
de 2002.

As medidas que nesta norma se establecen en nin-
gun caso supoinen reconecemento de responsabilidade
do Estado polos referidos danos e addptanse sen prexui-
zo do dereito que asiste o Estado para reclamar dos
responsables o importe das indemnizaciéns que corres-
pondan.

Por orde do vicepresidente primeiro do Goberno e
ministro da Presidencia, por proposta do delegado do
Goberno en Galicia, determinarase, para os efectos pre-
vistos neste real decreto lei, o dmbito territorial de apli-
cacién das medidas por referencia 6s termos municipais
e nucleos de poblacion afectados.

Artigo 2. Danos en infraestructuras publicas.

Facultanse os titulares dos departamentos ministeriais
competentes por razén da materia para declarar zona
de actuacion especial as areas afectadas, con obxecto
de que os ditos departamentos, os seus organismos autoé-
nomos e entidades publicas dependentes destes poidan
levar a cabo as restauraciéns que procedan.

Para os efectos indicados, decldranse de emerxencia
as obras que executaran tales departamentos para repa-
ra-los danos causados en infraestructuras de titularidade
estatal comprendidas no seu ambito de competencias.

Artigo 3. Beneficios fiscalis.

1. Os suxeitos pasivos do imposto sobre actividades
econdmicas que realicen, dentro do ambito territorial
que delimite a orde ministerial a que se refire o artigo 1
deste real decreto lei, actividades de entrega de bens
ou prestacions de servicios suxeitas 6 dito imposto e
sinaladas polo Ministerio de Agricultura, Pesca e Alimen-
tacion como directamente relacionadas coa préactica das
actividades pesqueiras, o marisqueo ou a acuicultura que
se atopen paralizadas como consecuencia das medidas
de prohibicion da pesca e marisqueo adoptadas pola
Comunidade Auténoma de Galicia ou pola Administra-

cion xeral do Estado e derivadas do accidente sufrido
polo buque «Prestige», reducirdn o imposto sobre acti-
vidades econdmicas correspondente 6 exercicio 2002.

A reduccion serd proporcional 6 tempo transcorrido
desde o dia en que se producise o cesamento da acti-
vidade pesqueira, de marisqueo ou de acuicultura ata
o seu reinicio en condiciéns de normalidade. As reduc-
cidons de cotas comprenderan a das recargas legalmente
autorizadas sobre estas.

2. Ossuxeitos pasivos que, tendo dereito 6 beneficio
establecido no punto anterior, satisfixesen os recibos
correspondentes ¢ dito exercicio fiscal, poderan pedi-la
devolucion das cantidades que correspondan.

3. A diminucién de ingresos que as normas deste
artigo produzan nos concellos e deputaciéns provinciais
serd compensada con cargo s orzamentos xerais do
Estado, de conformidade co establecido no artigo 9 da
Lei 39/1988, do 28 de decembro, reguladora das facen-
das locais.

Artigo 4. Reduccion do rendemento neto da actividade
pesqueira, de marisqueo ou de acuicultura.

Os contribuintes do imposto sobre a renda das per-
soas fisicas que visen afectada a sua actividade eco-
ndmica, directa ou indirectamente, polas medidas de pro-
hibicion da pesca e marisqueo adoptadas pola Comu-
nidade Auténoma de Galicia ou pola Administracién xeral
do Estado e derivadas do accidente sufrido polo buque
«Prestige», que determinen o rendemento neto da acti-
vidade econdmica mediante o réxime de estimacion
obxectiva e que desenvolvan a dita actividade econdmica
no ambito territorial que delimite a orde ministerial a
que se refire o artigo 1 deste real decreto lei, poderan
solicita-la reduccion dos signos, indices ou médulos apli-
cables & sua actividade, de conformidade co disposto
no artigo 35 do Regulamento do imposto sobre a renda
das persoas fisicas, aprobado polo Real decreto
214/1999, do 5 de febreiro.

Asi mesmo, poderase solicita-la reduccién dos indices
ou moédulos para o célculo das cotas devengadas por
operaciéons correntes no réxime simplificado do IVE de
acordo co previsto no artigo 38 do Regulamento do
dito imposto, aprobado polo Real decreto 1624/1992,
do 29 de decembro, cando se cumpran as condiciéons
previstas no paragrafo anterior.

Artigo 5.  Medidas laborais e de Seguridade Social.

1. Os expedientes de regulacién de emprego que
se tramiten como consecuencia dos efectos derivados
do accidente do buque «Prestige» teran a consideracion
de provenientes de forza maior e poderan dar lugar &
suspension ou & extincidon dos contratos laborais, asi
como a reduccién temporal da xornada de traballo.

A Tesoureria Xeral da Seguridade Social podera con-
cederlle 6 empresario unha bonificacién do 100 por 100
no pagamento das slas cotas & Seguridade Social men-
tres estean en vigor as medidas de prohibicién de pesca
e marisqueo adoptadas pola Comunidade Auténoma de
Galicia ou pola Administracion xeral do Estado por con-
secuencia do accidente do buque «Prestige», conside-
randose o dito periodo como efectivamente cotizado.

Nos expedientes de regulacién de emprego en que
se resolva favorablemente a suspension temporal de con-
tratos ou a reduccidon temporal da xornada de traballo,
que tenan a sua causa inmediata nos efectos derivados
do accidente do buque «Prestige», a autoridade laboral
podera autorizar que o tempo en que se perciban as
prestaciéns por desemprego reguladas no titulo Il do
texto refundido da Lei xeral da Seguridade Social, apro-
bado polo Real decreto lexislativo 1/1994, do 20 de

xufno, non se compute para efectos de consumi-los perio-
dos maximos de percepcion establecidos; asi mesmo,
poderd autorizar que reciban as prestaciéns por desem-
prego, reguladas na citada norma, ainda cando carezan
dos periodos de cotizacion necesarios para ter dereito
a aquelas.

Nos casos en que se produza a extincién do contrato,
as indemnizacions dos traballadores correrdn a cargo
do Fondo de Garantia Salarial, de conformidade coa sua
normativa e cos limites legalmente establecidos.

2. Establécese unha bonificacion do 100 por 100
no pagamento das cotizaciéns & Seguridade Social dos
empresarios e traballadores por conta propia dedicados
a actividade de pesca, marisqueo ou acuicultura, inclui-
dos no réxime especial da Seguridade Social dos tra-
balladores do mar ou, se é o caso, no réxime xeral, que
visen paralizada a slUa actividade como consecuencia
das medidas de prohibicién de pesca e marisqueo adop-
tadas pola Comunidade Auténoma de Galicia ou pola
Administracion xeral do Estado, a consecuencia do acci-
dente do buque «Prestige», e que abarcara o periodo
durante o que permanezan en vigor tales medidas, con
dereito a devolucién das cotas xa ingresadas.

As bonificacidons concederanse logo da xustificacion
dos danos sufridos.

3. Para a realizacién das obras de reparacion dos
servicios publicos, as administraciéns publicas e enti-
dades sen animo de lucro poderan solicitar dos servicios
publicos de emprego a adscricién de traballadores per-
ceptores das prestaciéons por desemprego para traballos
de colaboracién social, de acordo co disposto no artigo
213.3 do texto refundido da Lei xeral da Seguridade
Social.

Artigo 6. Réxime de contratacion.

1. Para os efectos previdos no artigo 72 do texto
refundido da Lei de contratos das administraciéns publi-
cas, aprobado polo Real decreto lexislativo 2/2000,
do 16 de xufio, teran a consideracion de obras, servicios,
adquisicidns ou subministraciéons de emerxencia os de
reparacion ou mantemento do servicio de infraestruc-
turas e equipamentos, asi como as obras de reposiciéon
de bens prexudicados pola catastrofe, calquera que sexa
a sua contia.

2. Para eses mesmos efectos, incliense, en todo
caso, entre as infraestructuras, as portuarias, costas,
dominio publico maritimo-terrestre e calquera outro ben
de titularidade estatal que resultase afectado polas con-
secuencias derivadas do accidente do buque «Prestige».

3. Declarase urxente a ocupacion dos bens afec-
tados polas expropiacions derivadas da realizacion das
obras a que se refire o presente artigo, para os efectos
establecidos no artigo 52 da Lei de expropiacién forzosa
do 16 de decembro de 1954.

4. Na tramitacion dos expedientes de contratacion
non incluidos no artigo 129.2 do texto refundido da
Lei de contratos das administracions publicas, dispen-
sarase do requisito previo de dispoiiibilidade de terreos,
sen prexuizo de que a slUa ocupacién efectiva non se
faga ata a formalizacion da acta de ocupacion.

Artigo 7. Axudas a pescadores e mariscadores afec-
tados polo cesamento da actividade.

1. O Ministerio de Agricultura, Pesca e Alimenta-
cion, a través do Instituto Social da Marifia, aboard unha
axuda complementaria de 10 euros diarios s armadores
embarcados e tripulantes dos buques pesqueiros 6s que
a Comunidade Auténoma de Galicia concedese axudas
en concepto de afectados pola paralizacién da actividade
pesqueira ordenada como consecuencia do accidente
6 que se refire o presente real decreto lei.

2. lgual axuda complementaria se lles aboara 6s
mariscadores en terra beneficiarios das axudas conce-
didas pola Comunidade Auténoma de Galicia por razén
da paralizacion da sua actividade como consecuencia
do mesmo accidente.

3. O periodo maximo de concesién das axudas regu-
ladas no presente artigo sera de seis meses. A Comisién
interministerial para o seguimento dos danos ocasiona-
dos polo buque «Prestige», constituida para o efecto,
podera acordar unha prérroga por outro periodo de igual
duracion.

Artigo 8. Prexuizos indirectos.

A Comisién interministerial para o seguimento dos
danos ocasionados polo buque «Prestige», constituida
para o efecto, conecera da avaliacion dos prexuizos deri-
vados de maneira indirecta da catastrofe e podera propor
6 Goberno as medidas que se deban adoptar de caracter
accesorio para as paliar.

Artigo 9. Promocion de productos pesqueiros proce-
dentes da Comunidade Autonoma de Galicia.

O Ministerio de Agricultura, Pesca e Alimentacion e
o Fondo de Regulacion e Organizacién do Mercado de
Productos da Pesca e Cultivos Marifios (FROM) instru-
mentaran os créditos necesarios para a realizacion, de
forma coordinada coa Comunidade Auténoma de Galicia,
de campanas de informaciéon e promocién da calidade,
seguridade e salubridade dos productos da pesca, a acui-
cultura e o marisqueo procedentes da Comunidade Auto-
noma de Galicia.

Artigo 10. LiAas preferenciais de crédito.

1. Instrdese o Instituto de Crédito Oficial, en exer-
cicio das funcions a que se refire o paragrafo a) do nime-
ro 2 do punto dous da disposicién adicional sexta do
Real decreto lei 12/1995, para instrumentar operacions
de préstamos por importe total de 100 milléns de euros,
que podera ser ampliada polo Ministerio de Economia,
para anticipa-la reparacidon ou reposicion das instalaciéns
industriais, pesqueiras, acuicolas ou marisqueiras, coa
finalidade de contribuir a palia-los efectos econdmicos
producidos polos danos ocasionados como consecuen-
cia do accidente do buque «Prestige», incluidos a arte
e o resto do material de pesca.

Estas operacidons instrumentaranse como préstamos
directos que teran as seguintes caracteristicas:

a) Importe maximo por operacién: o dano total acre-
ditado pola delegacién ou subdelegaciéon do Goberno
na provincia correspondente, descontando, se é o caso,
o importe do crédito que puidesen subscribir con cargo
a linas de crédito preferenciais a establecer por iniciativa
da Comunidade Auténoma de Galicia. Para os efectos
da valoracion dos danos, instrumentaranse os mecanis-
mos para a colaboracién de drganos ou organismos da
Administracion especializados.

b) Beneficiarios: persoas fisicas, asi como pequenas
e medianas empresas, segundo a definicion adoptada
pola Comision Europea, coa finalidade de anticipa-la
reparacion ou reposicion das instalacions industriais ou
pesqueiras de calquera clase que se visen danadas.

c) Prazo: un ano, prorrogable, cun vencemento uni-
co final de principal e xuros.

d) Xuro: 1,75 por 100 TAE.

e) Garantia das operaciones: ¢ formaliza-la opera-
cién poderanse instrumentar avais ou outras garantias
para asegura-la devolucidon dunha cantidade equivalente
6s principais e xuros dos préstamos concedidos por
razén do sinistro.

Autorizase o Instituto de Crédito Oficial a cargar, con-
forme as normas en vigor para as entidades de crédito,
6 fondo de provisidon regulado no punto catro da dis-
posiciéon adicional sexta do Real decreto lei 12/1995,
os importes correspondentes a créditos morosos e falli-
dos que xurdan nas operacidons de préstamo que se
instrumenten.

2. Instriuese o Instituto de Crédito Oficial para ins-
trumentar unha lina de préstamos por importe total
de 100 milléns de euros, que podera ser ampliada polo
Ministerio de Economia, para anticipa-la reparaciéon ou
reposicion das instalaciéns industriais, pesqueiras, acui-
colas ou marisqueiras, coa finalidade de contribuir a
palia-los efectos econdémicos producidos polos danos
ocasionados como consecuencia do accidente do buque
«Prestige», incluidos a arte e o resto do material de pesca,
utilizando a mediacién das entidades financeiras con
implantaciéon na Comunidade Auténoma afectada, sus-
cribindo con elas os oportunos convenios de colabo-
racion.

Esta lina de mediacion materializarase en operaciéns
de préstamo concedidas polas ditas entidades financei-
ras, coas seguintes caracteristicas:

a) Importe maximo por operacion: o dano total acre-
ditado pola Delegacion ou Subdelegacion do Goberno
na provincia correspondente, descontando se é o caso
o importe do crédito que puidesen subscribir con cargo
a linas de crédito preferenciais a establecer por iniciativa
da Comunidade Auténoma de Galicia. Para os efectos
da valoracion dos danos, instrumentaranse os mecanis-
mos para a colaboracién de drganos ou organismos da
Administraciéon especializados.

b) Beneficiarios: calquera persoa fisicas ou xuridica
que sufrise danos, coa finalidade de anticipa-la repara-
cién ou reposicion das instalaciéns industriais ou pes-
queiras de calquera clase que se visen danadas.

c¢) Prazo: un ano, prorrogable, con vencemento uni-
co final de principal.

d) Xuro: o tipo de cesiéon do ICO as entidades finan-
ceiras serd o correspondente a unha compensacion
do 0,50 por 100, como marxe de intermediacion, que
serd aboado polo ICO en funciéon das operaciéns for-
malizadas. O tipo final para o prestameiro sera do O
por 100.

e) Garantia das operaciéns: 6 formalizada operacién
poderanse instrumentar avais ou outras garantias para ase-
gurala devolucién dunha cantidade equivalente 6s prin-
cipais dos préstamos concedidos por razéon do sinistro.

A instrumentacion da lina de préstamos a que se
refire este punto lévase a cabo en exercicio das funcions
a que se refire o paragrafo a) do nimero 2 do punto
dous da disposicién adicional sexta do Real decreto lei
12/1995, e, na sua virtude, autorizase o ICO a cargar
6 Fondo de Provision regulado no punto catro da dis-
posicién adicional sexta do Real decreto lei 12/1995
o quebranto que supofia o diferencial entre o custo de
mercado da obtenciéon de recursos madis a marxe de
intermediacién do 0,50 por 100.

Artigo 11. Convenios con outras administracions
publicas.

A Administracion xeral do Estado podera celebrar co
Goberno da Comunidade Auténoma de Galicia os con-
venios de colaboracidon que esixa a aplicaciéon deste real
decreto lei.

Disposicion adicional primeira. Competencias da
Comunidade Auténoma de Galicia.

Este real decreto lei dictase 6 abeiro da competencia
atribuida 6 Estado polo artigo 149.1.1.2 da Constitucién,
sen prexuizo das competencias que corresponden a
Comunidade Auténoma, 6 abeiro do seu Estatuto de
autonomia.

Disposicién adicional segunda. Créditos orzamentarios.

A reparacion dos danos nos bens de titularidade esta-
tal e 0 aboamento das axudas a armadores embarcados,
tripulantes e mariscadores financiaranse con cargo 0s
orzamentos dos respectivos departamentos ministeriais,
e para eses efectos realizaranse as transferencias de
crédito que sexan necesarias, sen que resulten de apli-
cacion as limitaciéns contidas no artigo 70 do texto
refundido da Lei xeral orzamentaria, aprobado polo Real
decreto lexislativo 1091/1999, do 23 de setembro.

O Ministerio de Agricultura, Pesca e Alimentacion
transferird & Seguridade Social os fondos precisos para
atende-las axudas que conceda o Instituto Social da Mari-
na, previstas no artigo 7 deste real decreto lei. A Tesou-
reria Xeral da Seguridade Social arbitrard os procede-
mentos de xestidon financeira e rexistro contable nece-
sarios, que permitan anticipa-los fondos oportunos para
0 pagamento extraorzamentario polo Instituto Social da
Marina das axudas que correspondan, asi como para
levar conta de relacién diferenciada dos ingresos e paga-
mentos que por tal motivo se produzan.

As transferencias de crédito a que se refiren os para-
grafos anteriores autorizaranse por acordo do ministro
de Facenda, salvo que, de conformidade co establecido
na Lei xeral orzamentaria, corresponda a sta autorizacion
6s titulares dos distintos departamentos ministeriais.

Os remanentes de crédito que, se é o caso, puidesen
existir 6 peche do exercicio 2002 nos créditos habilitados
mediante as transferencias a que se refire o paragrafo
anterior, poderdn incorporarse 6 orzamento de 2003.

Disposicion derradeira primeira. Facultades de desen-

volvemento.

O Goberno e os distintos titulares dos departamentos
ministeriais, no @mbito das slas competencias, dictaran
as disposiciéns necesarias e estableceradn os prazos para
a execucion do establecido neste real decreto lei.

Disposiciéon derradeira segunda. Entrada en vigor.

Este real decreto lei entrara en vigor o mesmo dia
da sua publicaciéon no «Boletin Oficial del Estadon.

Dado en Madrid o 22 de novembro de 2002.
JUAN CARLOS R.

O presidente do Goberno
en funcions,

MARIANO RAJOY BREY

MINISTERIO DE TRABALLO
E ASUNTOS SOCIAIS

23037 REAL DECRETO 1131/2002, do 31 de outu-
bro, polo que se regula a Seguridade Social
dos traballadores contratados a tempo parcial,
asi como a xubilacion parcial. («<BOE» 284,
do 27-11-2002.)

O artigo primeiro da Lei 12/2001, do 9 de xullo,
de medidas urxentes de reforma do mercado de traballo
para o incremento do emprego e a mellora da sua cali-
dade, modificou, entre outros, os artigos 12 e 15.8 da
Lei do Estatuto dos traballadores, texto refundido apro-
bado polo Real decreto lexislativo 1/1995, do 24 de

marzo, no que se refire, dunha parte, a regulacién do
contrato a tempo parcial, para o dotar dunha maior flexi-
bilidade, asi como & regulacién dos contratos de tra-
balladores fixos-descontinuos. Pola stUa vez, deu nova
redaccion 6 punto 6 do artigo 12 da Lei do Estatuto
dos traballadores, procedendo a unha modificacion da
xubilacion parcial e do contrato de relevo, consubstancial
coa primeira.

Pola sua parte, o artigo 34 da Lei 24/2001, do 27
de decembro, de medidas fiscais, administrativas e da
orde social, deu unha nova redaccién 6 artigo 166 da
Lei xeral da Seguridade Social, para acomoda-la regu-
lacion da xubilacion parcial &s modificaciéns introducidas
no Estatuto dos traballadores, prevendo o punto 4 do
dito artigo, na redaccion incorporada pola Lei 35/2002,
do 12 de xullo, que o réxime xuridico da dita xubilacion
parcial serd o que regulamentariamente se estableza.

No que se refire 6s contratos de traballadores
fixos-descontinuos, ainda que, desde o ambito laboral,
a nova normativa diferencia entre os que efectuan tra-
ballos fixos e periddicos que se repitan en datas certas,
dentro do volume normal da actividade da empresa,
dagueles nos que non concorra a circunstancia da repe-
ticion dos traballos en datas certas, atribuindolles 6s pri-
meiros a cualificacion de traballadores contratados a
tempo parcial, conceptuacién que non se estende res-
pecto do segundo colectivo indicado, sen embargo a
disposiciéon adicional sétima da Lei xeral da Seguridade
Social, texto refundido aprobado polo Real decreto lexis-
lativo 1/1994, do 20 de xuno, na modificaciéon intro-
ducida pola Lei 12/2001, determina a aplicacion a todos
eles, no ambito da Seguridade Social, da normativa rela-
tiva 6s traballadores con contrato a tempo parcial.

Polo que respecta & modificacion do artigo 12.6 do
Estatuto dos traballadores, asi como do artigo 166 da
Lei xeral da Seguridade Social, a nova regulaciéon do
contrato de relevo, en relacién coa xubilacién parcial,
insirese dentro do propdsito de introducir unha maior
flexibilidade no acceso & xubilacién, coa finalidade de
que a idade de acceso a ela estea dotada dos caracteres
de gradualidade e progresividade, evitando unha ruptura
brusca entre a vida activa e o paso & xubilacién, cos
beneficios sociais de toda indole que tal medida produce,
todo iso no marco dos criterios contidos na recomen-
dacién 10.2 do Pacto de Toledo e no punto IV do Acordo
sobre a mellora e o desenvolvemento do sistema de
proteccion social, asi como das orientacidns propostas
polas diferentes organizaciéns internacionais e, en espe-
cial, pola Unién Europea.

As modificaciéns legais supofien eliminar determina-
das rixideces existentes na regulaciéon anterior, como
eran, dunha parte, que a xubilacién parcial se extinguise,
de forma obrigatoria, 6 cumpri-lo interesado os sesenta
e cinco anos, ou, doutra, que o contrato de relevo, que
debia concertarse simultaneamente coa xubilacién par-
cial, se tivese que subscribir inicialmente de forma tem-
poral. Tales rixideces podian implicar unha restriccion
no desenvolvemento practico da xubilacién parcial, que
non alcanza no noso pais un grao de implantacion similar
6 alcanzado noutros sistemas de proteccién social.

Coa regulacién derivada da Lei 12/2001, ainda man-
tendo o limite dos sesenta anos, para poder acceder
a xubilacion parcial, permitese que o interesado poida
acceder a ela ou prolonga-los seus efectos mais alén
sesenta e cinco anos. Pola sUa vez, o contrato de relevo
que a empresa debe concertar con outro traballador,
para ocupa-la xornada de traballo deixada polo xubilado
parcial, pode subscribirse con caracter temporal polo
tempo que lle falte 6 traballador substituido para alcan-
za-la idade de xubilacion ordinaria ou ser xa inicialmente
un contrato indefinido.

Asi mesmo, establécense outras regras flexibles res-
pecto do contrato de relevo, xa que este non é esixible



